
	తే.	
బ్రహ్మ పుట్టించు మనుచు నారాయణుండు

హరుఁడు హరియించు భువనంబు లవసరమున

నెందు సమకూఱు వీరికి నీప్రభావ

మీవు గలుగంగఁ కా కిందువదన!

	ఉ.	
పండితుఁ డాతఁ డాతఁడు ప్రభావసమగ్రుఁ డతండు శూరుఁ డా

తండు వివేకి యాతఁడు వదాస్యుఁ డతండు మహాకులీనుఁ డా

తండు కళావిదుం డతఁడు ధన్యుఁ డతండు మనోజ్ఞమూర్తి యె

వ్వండు భవత్కృపాకలనవైభవలక్ష్మికిఁ బాత్రుఁ డిందిరా!

	చ.	
పురుషునియందు భాగ్యమును బొల్తుకయందు విలాసరేఖయుం

గరిహరులందుఁ బక్షి భుజగంబులయందు మహీరుహావళీ

హరితతృణంబులందుఁ బసులందును బెయ్యలయందుఁ గుక్కలం

దరుదగు బెంపు నొప్పు భవవంశముగాదె తలంప నిందిరా!

	ఉ.	
[1]ఎవ్వని నేని నీవు దయ నించుకఁ జూచిన వానిఁ జూతు ర

ప్పువ్విలుకానిఁగా సతులు భూపతిఁగా బ్రజ కల్పకంబుగాఁ

నవ్విబుధాశ్రితవ్రతతి యంబుధిఁగాఁ గులగోత్రగోత్రముల్

కవ్వడిఁగాఁ బరద్వేషులు గర్ణునిగాఁ గవు లెల్ల శ్రీసతీ!



	 







	ఆ.	
కమలనయన! నీవు కలచోటు సరసంబు

నీవు లేనిచోటు నీరసంబు

కంబుకంఠి! నీవు కలవాఁడు కలవాఁడు

లేనివాఁడు నీవు లేనివాఁడు.

	సీ.	
పరిపూర్ణహేమకుంభములు హస్తంబుల

        ధరియించి యిరువంకఁ గరులు గొలువ



	 



	↑ ఈపద్యము మద్రాసు ఓరియంటలు లైబ్రరీలో నుండు నొక తాళపత్రప్రతిలోమాత్ర మున్నది. ఇతరము లగు పెక్కుప్రతులయందుఁ గన్పట్టదు.











[image: ]

[image: ]

"https://te.wikisource.org/w/index.php?title=పుట:కాశీఖండము.pdf/112&oldid=305896" నుండి వెలికితీశారు

		 ఈ పేజీలో చివరి మార్పు 6 ఆగస్టు 2020న 10:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

